MBI AUDITIMIN E USHTRUAR NE KOMUNEN FARKE, TIRANE

Raporti Pérfundimtar i Auditimit t& ushtruar né Komunén Farké, Tirané, me objekt: “Mbi
zbatimin e ligjit buxhetit té shtetit dhe atij lokal, gjaté hartimit dhe miratimit té buxhetit vendor
dhe pérdorimi efektiv i fondeve buxhetore sipas planit dhe llojit. Prokurimet e fondeve publike
pér mallra dhe shérbime. Procedurat e shqyrtimit dhe miratimit t€ studimeve urbanistike,
shesheve dhe lejeve té ndértimit, lejeve té shfrytézimit etj” dhe masat pér pérmirésimin e
gjendjes, jané miratuar me Vendimin e Kryetarit t¢ KLSH nr.33, daté 12.03.2012.
Bazuar né nenet 9 dhe 16 té ligjit nr. 8270, daté 23.12.1997 "Pér Kontrollin e Larté t& Shtetit",
ndryshuar me ligjin nr. 8599, daté 01.06.2000, me shkresén nr. 431/7, daté 12.03.2012, dérguar
z. Fatbardh Plaku, Kryetar i komunés, krahas Raportit Pérfundimtar té Auditimit, Kontrolli i
Larté i Shtetit i ka rekomanduar dhe kérkuar zbatimin e masave té méposhtme:

A. MASA ORGANIZATIVE

I. Pér Njésiné e Prokurimit.
1. Né zbatim té kérkesave té pikés 2, shkronja “a” Kreu V té VKM nr. 1, daté 10.01.2007 “Pér
rregullat e prokurimit publik” i ndryshuar, njésia e prokurimit, né hartimin e dokumenteve té
tenderit té keté parasysh pércaktimin e kritereve pér kualifikim duke argumentuar me hollési
natyrén dhe véllimin e punimeve.

Vazhdimisht
2. Me urdhér té vecanté té titullarit té Autoritetit Kontraktor té ngrihet komisioni i vlerésimit té
ofertave pér té gjithé vitin dhe jo rast pas rasti sikurse éshté vepruar deri tani, né zbatim té
kérkesave té pikés 2, shkronja “¢” Kreu V t¢ VKM nr. 1, daté 10.01.2007 “Pér rregullat e
prokurimit publik” i ndryshuar.

Menjéheré

3. Né pércaktimin e afatit kohor té garancisé sé punimeve té ndértimit, pér objektet me
destinacion pérdorimi afatgjaté, t¢ mbahen parasysh kérkesat e nenit 866 té ligjit nr. 7850, daté
29.07.1994 “Pér Kodin Civil né Republikén e Shqipérisé” i ndryshuar.

Vazhdimisht
4. Né zbatim té kérkesave té pikés 1, neni 38 Kreu dhe pikés 4 neni 12 té LPP dhe pikés 3,
shkronja “&8” Kreu | t&¢ VKM nr.1, daté 10.01.2007 “Pér rregullat e prokurimit publik”, nga
Autoritetit Kontraktor, té dérgohen né APP regjistrat e parashikimit dhe té realizimit té
prokurimeve publike si dhe raporti 4 mujor mbi veprimet e prokurimit.

Vazhdimisht
5. Né zbatim té kérkesave té ligjit nr. 9154, daté 06.11.2003 “Pér Arkivat”, nga Autoritetit
Kontraktor, té inventarizohet dokumentacioni i dosjeve té prokurimeve publike sipas renditjes
kronologjike té kryerjes sé procedurave.

Vazhdimisht

6. Né zbatim té kérkesave té ligjit nr. 9154, daté 06.11.2003 “Pér Arkivat”dhe té ligjit nr. 8402,
daté 10.09.1998 “Pér Kontrollin dhe disiplinimin e punimeve té ndértimit” i ndryshuar, nga
sektori urbanistik té inventarizohet dokumentacioni i dosjeve té mbikéqyrjes dhe kolaudimit té
punimeve té ndértimit sipas renditjes kronologjike té zbatimit té tyre.

Vazhdimisht
1. Pér Kryetarin e Komunés:
Né zbatim té nenit 40 té ligjit nr. 10119, daté 23.04.2009 pér “Planifikimin e Territorit”, Kryetari
i Komunés ti parages Keéshillit t&¢ Komunés, kérkesén pér nisjen e procesit, pér hartimin e
instrumentit vendor té planifikimit, i cili t& pérmbaj:



a. studimin gé pércakton faktet dhe analizon problemet pér instrumentin e paragitur pér shqyrtim
dhe pérmbledhjen e vérejtjeve apo propozimeve té paléve té interesuara;
b. kufijté e territorit, pér té cilin hartohet instrumenti vendor i planifikimit;
c. planin e veprimeve pér sigurimin, sipas rastit, t& bashkérendimit horizontal e vertikal dhe
pérfshirjen e paléve té interesuara.
Menjéheré
I1. Pér Késhillin e Komunés:
1. Né zbatim té nenit 44 té ligjit nr. 10119, daté 23.04.2009 “Pér Planifikimin e Territorit”,0
ndryshuar Késhilli i Komunés té miratoj projektin e instrumentit vendor té planifikimit ose ta
rikthej pér ripunim até me vérejtjet pérkatése, né rastet kur vleréson se:
- nuk jané kryer bashkérendimi, késhillimi dhe dégjimi publik ose nuk jané respektuar procedurat
e tjera té detyrueshme té planifikimit, sipas pércaktimeve té kétij ligji;
- projekti ka mospérputhje me instrumentet e planifikimit ose me legjislacionin né fuqi.
Menjéheré

2. Késhilli i Komunés té miratoj rregullat e kontrollit t& zhvillimit, sipas réndésisé e natyrés sé
céshtjeve, né pérputhje me rregulloret uniforme té kontrollit t€ zhvillimit dhe rregulloret
kombétare té kontrollit té zhvillimit.
Menjéheré
I11. Pér Autoritetin Pérgjegjés i Planifikimit .
1.Autoriteti pérgjegjés i planifikimit té mos pranojé kérkesa pér leje zhvillimi pa paragitur mé
paré Pélgimin Mjedisor té Agjensisé Rajonale té Mjedisit té Qarkut Tirané, né mbeshtetje té ligjit
nr. 8934 daté 05.09.2002 “Pér Mbrojtjen e Mjedisit” i ndryshuar.
Vazhdimisht
2. Autoriteti pérgjegjés i planifikimit té pranojé dhe té shqyrtojé kérkesat pér leje pérdorimi
vetém kur aktet e kontrollit vértetojné realizimin e punimeve, né pérputhje me kushtet e lejes,
sipas fazave té pércaktuara né rregulloret e kontrollit té zhvillimit.
Né cdo rast

3. Autoriteti pérgjegjés i planifikimit t& mos pranojé dhe té mos shqyrtojé kérkesat pér Leje
Pérdorimi kur ka mos zbatim té projektit t&¢ miratuar né lejen e ndértimit, né zbatim té pikés “¢”
té nenit 11 té ligjit nr. 8402, daté 10.09.1998 “Pér kontrollin dhe disiplinimin e punimeve té
ndértimit” i ndryshuar dhe né zbatim té udhézimit nr.3 daté, 15.2.2001 “Pér mbikqyrjen dhe
kolaudimin e punimeve té ndértimit”

Né ¢do rast
4. Autoriteti pérgjegjés i planifikimit, t¢ mos pranoj dhe t¢€ mos shqyrtoj kérkesa pér leje
pérdorimi pér subjektet ndértuese, pa pasur mé paré njé vértetim nga Inspektoriati Ndértimor
Urbanistik i Komunés gé té vértetojé shlyerjen e gjobave té vendosura nga INU i Komunés.

Né ¢do rast
5. Nga ana e specialistit té zyres sé urbanistikes, t& béhet plotésimi i formularit té pérllogaritjes
pér 15 muaj me vonesé, pér subjektin ndértues dhe njéheresh investitor shogeria pér

pagesen e investimit sipas kostos mesatare té ndértimit t€ Entit Kombétar té Banesave, né
pérputhje, me nenin 9 té ligjit nr.10078, daté 16.02.2009 “Pér Urbanstikén”.

Menjéheré
IV. Pér Inspektorati Ndértimor Urbanistik prané Komunés.

1. Pér punimet e kryera pa leje ose né shkelje té kushteve té lejes, sipas ligjit, autoritetet e
inspektimit, krahas dénimit pér kundérvajtjet e konstatuara, ti kérkojné kundérvajtésit té paragesé

prané autoritetit pérgjegjés té planifikimit, njé kérkesé pér pajisjen me leje té punimeve té
paligjshme ose té kryera né shkelje té kushteve té lejes fillestare.
Vazhdimisht

2. Né cdo rast kundérvajtési té parages, sé bashku me kérkesén pér zhvillim, dokumentin gé
vérteton pagimin e gjobés sé véné, brenda 30 ditéve nga data e vendimit pér kundérvajtjen
administrative, né zbatim té ligjit nr. 10119, daté 23.04.2009 “Pér Planifikimin e Territorit” i
ndryshuar,

Vazhdimisht

3. Kryeinspektori INU Komunés Farké né té gjitha rastet kur éshté mbatjur proces-verbale
konstatim kundravatje pér objektet pa leje ndértimi dhe shtesa kati pa leje ndértimin mbi
objektet ekzistuese, duhet vazhduar proceduara ligjore pér pezullim punimi, pér vendim gjobe
dhe pér vendim prishje objekti.

Vazhdimisht
IV. Pér Zyrén e Financés dhe Zyren Tatim Taksa.

1. Nga Sektori i Financés dhe i Shérbimeve té merren masa pér kryerjen e procedurave pér
kthimin né skrap té automjetit té llojit fadromé tip benz,vlerésimin e tij, dokumentimin dhe
bérjen hyrje né magaziné. Té béhet kontabilizimi i kétij veprimi dhe pérfshirja né pasqyrat
financiare.

Menjéheré

2. Pér rritjen e eficencés te menaxhimit té fondeve pér kryerjen e funksioneve té veta kjo njési
vendore né pérputhje me ligjin organik té buxhetit dhe ligjit pér organizimin dhe funksionimin e
geverisjes vendore té realizojé:
-Parashikimin e té ardhurave dhe shpenzimeve té argumentuara mbi njé bazé reale dhe té
pércaktojé drejt prioritetet e projekteve.
-Monitorimin e ecurisé projekteve investimeve, analizén faktoriale té realizimit té tyre né ményré
té vazhdueshme dhe marrjen e masave pér eliminimin e faktoréve negativ.
-Té béjé rishikimin e buxhetit gjaté vitit dhe né rastet kur fondet jané té pamjaftueshme dhe
ecuria e projekteve nuk éshté e kénagshme duhet té ndryshojé prioritetet.

Vazhdimisht

3. Nga ana e Zyrés sé Tatim Taksave, t’i dérgohet sektorit té& financés lista e debitoréve pér
taksén lokale né fund té vitit me géllim regjistrimin e tyre né kontabilitet dhe ndjekjen né
vazhdimési té tyre.

Menjéheré

4. Pérdorimi i fondit pér ndihmé ekonomike té jeté i hollésishém dhe i shogéruar né ¢do rast me
dokumentacionin e nevojshém justifikues duke dhéné argumentim té detajuar sa heré gé
pérdoret.

Vazhdimisht

5. Té programohen me kujdes shpenzimet operative né drejtim té uljes sé tyre pa cenuar nevojat
pér to, me géllim gé kéto fonde jo vetém té mos bllokohen, por té orientohen né pérdorimin e
tyre pér investime.

Vazhdimisht



6. Nga Zyra e Tatim Taksave té merren té gjitha masat pér ndjekjen dhe arkétimin e tarifave dhe
taksave vendore, gjithashtu té béhet njé parashikim sa mé real duke shfrytézuar mundésité reale
té territorit té komunés.

Vazhdimisht

7. Té merren masa nga Sektori i Tatim Taksave gé té ardhurat nga biznesi i vogél dhe biznesi i
madh té planifikohen pa rezerva dhe té realizohen sipas miratimit t€ Késhillit t¢ Komunés.
Vazhdimisht

8. Té merren masa nga Sektori i Tatim Taksave gé né zbatim té ligjit nr. 9154, daté 06.11.2003
“Pér arkivat” té béhet inventarizimi i dosjeve té subjekteve té biznesit té vogél dhe té biznesit té
madh.

Vazhdimisht

9. Té marren masa nga Sektori i Tatim Taksave qé né dosjet e biznesit té€ vogél dhe té biznesit té
madh té plotésohet deklarata e parashikimit garkullimit vjetoré si dhe té ndahet né keste detyrimi
vjetor dhe té njoftohen zyrtarisht tatimpaguesit para datés 1 mars té ¢do viti ushtrimoreé.
Vazhdimisht

B. MASA PER SHPERBLIM DEMI

Té kérkohen né rrugé ligjore démet ekonomike té shkaktuar buxhetit té shtetit né vlerén
1,372,732 lekg, pasi nga kontrolli i dokumentacionit teknik té zbatimit, i administruar né dosjen
teknike, u konstatuan diferenca né zéra dhe volume pune té pakryera né fakt.
Operatorét ekonomikeé jané:
1. I shpk pér vierén 247,500 leké pér objektin “Rikonstruksion i rrugés Lagja
Xhafbazaj-shkolla Eurolingua”,
2. sh.p.k. pér vlerén 1,125,232 leké pér objektin “Ndértim ujésjellési faza Il, depo e it
Farké”.

C. MASA ADMINISTRATIVE

Né mbéshtetje té ligjit nr. 8402, daté 15.02.1998 “Pér Kontrollin dhe Disiplinimin e Punimeve té
Ndértimit” i ndryshuar, Kreu IlI-t¢ “Sanksionet” nenet 15 e 16, Komuna té kérkojé nga
Inspektorati Ndértimor Urbanistik prané saj, t€ gjobisé mbikéqyrésit e punimeve té ndertimit
edhe kolaudatorin si mé poshté:

Pér shkeljet e konstatuara né procedurat e prokurimit publik, veprimet e kryera prej tyre bien né
kundérshtim me nenin 4, paragrafi paré, Kreu Il-t€, neni 7 paragrafi treté, neni 8 paragrafi dyté,
neni 9 paragrafi treté shkronja “c” dhe neni 12 paragrafi paré pikat 1,2,3 dhe 4 té Kreut I11-té, té
ligjit nr. 8402, daté 10.09.1998 “Mbi kontrollin dhe disiplinimin e punimeve té ndertimit”, me
ndryshime; me piken 4 paragrafi treté, pika 5/c dhe 15 paragrafi i dyté, pika 17 dhe 19 té Kreut I-
ré, pikat 3/a, 3/b dhe 3/c té Kreut II-té t¢ UKM nr. 3, daté 15.02.2001 “Pér mbikéqyrjen dhe
kolaudimin e punimeve té ndértimit” dhe pikat 3/4, 7, 7/1 dhe 7/3 Kreu I-ré dhe pikat 2, 2/1 dhe
4 té Kreut 111-té t& udhézimit KM nr. 2, daté 13.05.2005 “Pér zbatimin e punimeve t& ndertimit”.
1. Ing. - né cilésiné e mbikéqyrésit, né objektin “Ndértim ujésjellési faza Il, depo e ujit
Farké”, gjobé né masén 50,000 leké, pér démin ekonomik té shkaktuar né vlerén prej 1,125,232
leké pasi:

Nga kontrolli dhe shqyrtimi i dokumentacionit teknik té zbatimit, né projekt zbatim, preventiv
oferte me ndryshimet e pasqyruara, libér masash, kontroll fizik né vend pér realizimin né fakt té
véllimeve té punés sé kryer dhe krahasimi i tyre me situacionin pérfundimtar pér pagesé u

konstatuan diferenca né plus dhe pérfitime mé tepér né zérat e punimeve, né vlerén 1,125,232
lekeé .

2. Ing.-., né cilésiné e mbikéqyrésit, né objektin “Sistemim asfaltimi i rrugés Fikas Qeha
Shytaj Hekal gjobé né masén 50,000 leké, pér démin ekonomik té shkaktuar né vlerén prej
247,500 leké pasi:

Nga kontrolli dhe shqyrtimi i dokumentacionit teknik té zbatimit, né projekt zbatim, preventiv
oferte me ndryshimet e pasqyruara, libér masash, kontroll fizik né vend pér realizimin né fakt té
véllimeve té punés sé kryer dhe krahasimi i tyre me situacionin pérfundimtar pér pagesé u
konstatuan diferenca né plus dhe pérfitime mé tepér né zérat e punimeve, né vlerén 247,500
leké.

3. Ing..né cilésiné e mbikéqyrésit, né objektin “Shtesé punimesh né objektin rikonstruksioni
rrugés rruga e Elbasanit-Mjull-Bathore (krygézim)”, gjobé né masén 100,000 leké, pér mos
dorézimin e dosjes.

4. Ing. [ né cilésiné e kolaudatores né objektin “Shtesé punimesh né objektin rikonstruksioni
rrugés rruga e Elbasanit-Mjull-Bathore”, gjobé né masén 300,000 leké, pér kolaudimin e objektit
dhe likuidimi i situacionit pérfundimtar pa dosjen e objektit.

D. MASA DISIPLINORE

A. Mbéshtetur né nenet 37, té ligjit nr. 7961, daté 12.07.1995 “Kodi i Punés” i ndryshuar,
kérkojmé té fillojné procedurat pér dhénien e masés disiplinore:

“Vérejtje me paralajmérim” pér:

1. me detyré zv-kryetar i komunés dhe né cilésiné e kryetarit t& komisionit t& vlerésimit té
ofertave pér shkeljet e konstatuara né plotésimin e dokumentacionit té procedurave té
prokurimeve publike.

2. . me detyré jurist i komunés dhe né cilésing e juristit né njésiné e prokurimit pér shkeljet e
konstatuara né procedurat e hartimit t¢ dokumenteve t& prokurimeve publike.

3. . me detyré pérgjegjése e zyrés té financés dhe né cilésiné e anétares té komisionit té
vlerésimit té ofertave, pér shkeljet e konstatuara né plotésimin e dokumentacionit té procedurave
té prokurimeve publike.

4. me detyré drejtor i urbanistikés, pér mos zbatim té nenit 22/1 t& ligjit nr. 8405 daté
17.09.1998 “Pér Urbanstikén” i ndryshuar, té nenit 6 té ligjit nr. 8402, daté 10.09.1998 “Pér
kontrollin dhe disiplinimin e punimeve té ndértimit” t ndryshuar dhe t¢ VKM nr. 722, daté
19.11.1998 “Pér miratimin e Rregullores sé Urbanistikés” i ndryshuar.

Shénim: Auditimi u krye nga audituesit Seit Spahiu, Halil Isufi, Irma Shkupi, Tatjana Shurbi dhe Skénder
Hajdari. Mé tej u shqyrtua nga Kryeaudituesi i Departamentit Miranda Haxhia, Drejtori i Departamentit
Pullumb Begiraj, Drejtori i Drejtorisé Juridike dhe Kontrollit té Cilésisé Elvana Tivari, si dhe u verifikua
si praktiké nga Drejtori i Pérgjithshém Robert Gjini.

KONTROLLI I LARTE I SHTETIT



